
				এই পাতাটির মুদ্রণ সংশোধন করা প্রয়োজন। 
l. আর্য্যাবর্ত্ত । { " » st-et »Rе..." &هo
ও শুশ্রষা আবশ্যক-তাহার কি হইবে ? রাজা ভাবিয়া কিছু স্থির করিতে পারিলেন না । ।
সে দিন শয্যায় শয়ন করিয়া রাজা সেই কথা ভাবিতে লাগিলেন। তঁহার নয়ন-সমক্ষে সেই করুণ দৃশ্য বিরাজিত-ভগিনী ভ্রাতার শবদেহ জড়াইয়া আছে- জীবন মৃত্যুকে আলিঙ্গন করিয়া রহিয়াছে ; সে দৃশ্যে মৃত্যুজয়ী মেহ সপ্রকাশ। জীবন যাহাদিগকে একত্র আনিয়াছিল, মৃত্যু তাহাদিগকে বিচ্ছিন্ন করিতে পরিবে না, এই বিশ্বাসে বালিকা তখনও ভ্রাতার দেহ জড়াইয়া ছিল । হায়-দুরাশা ! মৃত্যু যাহাকে আপনার করিয়া লয়, সে যে সর্ববন্ধনমুক্ত ! শোকাতুরার সেই অশ্রুসিক্ত মূর্ত্তি কেবল রাজার মনে পড়িতে লাগিল।
প্রভাতে রাজা শঙ্কর সিংহকে সকল কথা বলিলেন ; জিজ্ঞাসা করিলেন,
“এখন কি করা কীর্ত্তব্য ?”
শঙ্কর সিংহ বলিলেন, “আপনি কি কিছু স্থির করিয়াছেন ?” “না । আমি ভাবিয়া কিছুই স্থির করিতে পারিতেছি না।” *তাহাকে প্রাসাদে আনিলে হয় না ?”
tD KY DDD SB B D D DBBBDS SKYB DDD DDD অর্থ বুঝিলেন,-“তুমি কি সব জান না?”
শঙ্কর সিংহ যেন কিছু লজ্জিত হইলেন। তিনি রাজার বেদনার কথা জানিতেন। তাহার পর তিনি বলিলেন, “উমাকে বলিলে সে যত্ন করিবে। যদি আপনার অভিপ্রেত হয়, তবে তাহাকে রাণীর অনুমতি প্রার্থনা করতে বলি।”
রাজা বিষঃভাবে মস্তক সঞ্চালন করিলেন ; বলিলেন, “উমা অনুমতি চাহিলে অবশ্য অনুমতি পাইবে । কিন্তু যে দয়া হৃদয় হইতে স্বতঃ উৎসারিত হয় না, সে দয়া অপমান। আমি বৃদ্ধ পুরোহিতের কন্যা-শোকাতুরা বালিকাকে সে দয়ার ভাগী করিতে পারিব না । তাহাকে সে অপমান হইতে রক্ষা করাই রাজার কর্তব্য ।”
শঙ্কর সিংহ আর কোন কথা বলিলেন না । তিনি আর কি বলিবেন ? রাজার কথা স্মরণ করিয়া তাহার হৃদয় ব্যথিত হইল।
কিছুক্ষণ কেহই কোন কথা কহিলেন না। রাজা ভাবিতে লাগিলেন। তিনি এমনই তন্ময়ভাবে চিন্তাবিষ্ট ছিলেন যে, শঙ্কর সিংহের কণ্ঠস্বরে চমকিয়া উঠিলেন। শঙ্কর সিংহ কহিলেন, “যদি আপনি অনুমতি করেন, তবে বালিকাকে পুরোহিত মহাশয়ের প্রত্যাবর্তন পর্য্যন্ত আমার গৃহে লইয়া রাখিবার প্রস্তাব করি।”

